
				এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ
. هي لهجههاي عيa gهس۔
বিস্ময়কর দৃপ্ত
পরদিন অতি প্রত্যুষে গাত্রোথান করিলাম : সে দিনও যথা সময়ে আমাদের ভোজনের জন্য পুৰ্ব্ব দিনের মত দুই থোর পরমান্ন আসিল । পরমান্ন ভিন্ন ইহারা কি আর কিছু খায় না ? ইহাদের পরমান্নের স্বাদ আমাদের দেশের পরমান্নের মত মধুর নহে; ক্ষুধা প্রশমনের জন্য তাহাই গলাধঃকরণ করা গেল। সে দিন আর আমরা কক্ষের বাহিরে যাই নাই ; কোন সন্ন্যাসীর সহিত সাক্ষাৎ ও করি নাই ।
সন্ধ্যার পর আবার এক এক খোর পরমান্ন উপস্থিত! এই দুই দিনেই পরমান্নে অরুচি হইয়া গেল । আমাদের আহার শেষ হইলে এক জন সন্ন্যাসী আসিয়া অকুমাকে মোহাস্তদ্বয়ের নিকট লইয়া চলিল, আমিও পূৰ্ব্ব দিনের ন্যায় তাহাদের অমুসরণ করিলাম।
পূৰ্ব্ব দিন আমরা যে পথে মোহাস্তবয়ের দরবারে উপস্থিত হইয়াছিলাম, পথপ্রদর্শক সে দিন আমাদিগকে সে পথে লইয়া না গিয়৷ একটি নুতন পথ দিয়া লইয়া চলিল। পূৰ্ব্বদিনের ন্যায় অনেক কক্ষ ও বহুতর সোপান অতিক্রম করিয়া আমরা চলিতে লাগিলাম ; চলিতে চলিতে আমি গৃহের দেওয়াল গুলি পরীক্ষা করিলাম ; পূৰ্ব্বে মনে হইয়াছিল এই সকল গৃহ পাহাড় খুম্বি। প্রস্তুত করা, কিন্তু পৰীক্ষার

